
MARINERIS

Perdidos e cuvrenados

in sa mannaria ‘e su mare
viazamus contr’a bentu
assimizantes a s’omine attrividu
chi chircat in su misteriu

— argadende

sos isteddos pius lughidos —

sa ghia infinida

de s’inzertu cras nostru

chi no resessimus a insogare.

E nois viazamus reberdes

e isciaos de s’idea ’e orizontes
chi offerin isula e portu
mentres undas battimosas

nos laccheddan cun su tempus
conchistados e isfidados

da-e su cantigu 'e sirenas

chi ateros marineris

han pessighidu abbelados

in sos milli mares de su pessu
ue timorias e isperanzias cuntierran
in s’arriscu ’e su Duamiza.

MARINAI

Perduti e custoditi / dall’immensita del mare / veleggiamo contro vento /
simili all'uomo audace / che cerca nel mistero / — frugando / tra le stelle piu
luminose —/ la strada infinita / del nostro incerto futuro / che non riusciamo
a catturare.

E veleggiamo ribelli / e schiavi dell’idea di orizzonti / che regalano isola e
porto / mentre onde ansanti / ci cullano con il tempo / conquistati e sfidati
/ dal canto delle sirene / che altri marinai / hanno inseguito invaghiti / nei
mille mari del pensiero / dove paure e speranze si combattono / nell’avven-
tura del Duemila.



